
Ataatsimiititaliap kissaatigisimavaa oqalogatigiissutigissallugit apeqqutit arlagartut
tassungalu ilanngullugu kissaatigalugu apeqqutit pineqartut pillugu
ataatsimeeqatigiinnermut atasumik allakkiamik tigusaqarnissagq. Taamaattumik
apeqqutinut sagqummiunneqartunut imaattunik ogaaseqassaanga:

a) Filminstituttip filmiliortarfiullu ataatsimoortinneqarnissaannut siunnersuummi
suut pissutaanersut pillugit ilisimatitsissuteqgartoqgarnissaa,

Akissut:

Aallarniutigalugu ilisimatitsissutigineqassaaq pineqanngimmat filminstituttip aamma
filmiliornermut ingerlatsiviup kattunnegarnissaat. Taarsiullugu pineqarpoq filminstituttimik
pilersitsinissaq arlaqartunik siunertagartumik aamma suliassaqgartumik. Tassanili ilaatigut
siunertaavoq filmiliornermut ingerlatsivimmik ingerlatsineq, filmiliortarnerup
professionellinngorsarneqarnissaanik piginnaasanillu ineriartortitsinissanik
siunertaqartunik. Taamaasilluni filminstituttip siunertaa aalajangersakkami allanneqarpoq
inatsisissatut sinnersuummi § 5, imm. 1, nr. 9-tut.

Tunuliagutaasoq tassaasimavoq Naalakkersuisut nassuiaasiami allanneqartoq
paasinninnerat  malillugu filmiliortarnerup  nukittorsarnegarnissaa  imaalillugu
filmiliortarnermik ~ suliallit  kissaataat  malillugu  filmiliornermut  ingerlatsiviup
ingerlannegarnera filminstittutip ilaatut nalunaarsornegassasoq.

Tunuliaqutaasoq piviusoq tassaavoq Naalakkersuisut isumagarmata filmiliornermut
ingerlatsivimmik ingerlatsineq filminstituttimi tassaasoq filmiliortarnermik siuarsaaneq,
filmiliornermi  kulturimik aamma nunatsinni filmertarfegarnermik.  Filmiliornermut
ingerlatsivik siunertaqassaaq professioneliusumik filmiliornerup eqqumiitsuliatut aamma
piginnaasanik tamatumani ineriartortitsineq. Tamanna taamaasilluni siunertat
pingaarnerit ilagaat.

Naalakkersuisut pingaartippaat ingerlatsinerup suliallu ataatsimut katersornissaat
aningaasarsiorneq inuillu piginnaasaat iluaqutigisinnaajumallugit, matunani ilanngullugit
sunniutaasut  ataatsimoortitsinermi.  Soorlu  Film.gl -imi  nalunaarneqartutut

tusarniaanermut akissutigineqartumi filmiliornermut ingerlatsiviktassaavoq ilinniartitsivik,
filmiliornermik, tassanilu ilinniartitsineq filmiliornermik, ilinniartitsinerlu
nukittorsarneqassaagq filminstitutip akisussaaneratigut filmiliornermut ingerlatsivimmi.

Tamanna aamma takuneqarsinnaavoq filmiliornermut ingerlatsiviup Det Danske
Filminstituttip siunertaata ilaatut inissisimaneratigut, taamaasillunilu nalinginnaasuuvoq
filminstituttip taamatut siunertagarnera.

b) Filminstituttip filmiliortarfiullu ataatsimoortinnerini pitsaaqutissat ajoqutissallu
pillugit Naalakkersuisoq ilisimatitsissuteqassasoq,

Akissut:

lluaqutissanut  atatillugu innersuunneqassaaq apeqqummut a-mut akissutaasoq.
Ajoqutinut  atatillugu eqqaanegassaaq pissusiusoq filmiliornermut ingerlatsiviup
ingerlatsinermini arlagartunik siunertagarnera kinguneqarsinnaammat naammattumik
aallunneganngitsoq  filminstituttip  ingerlatsinerani,  pisortaasut  siunertaasunut
naammassineqarnissaannik suliagartussaammata. Kisianni akisussaasut aamma
piginnaaneqartut pisortaasut qularnaarniartussaavaat tulleriiaarisoqarnissaa instittutimi
ingeriatsinermi.

¢) Inatsisssatut siunnersuutip piareersarneqarnerani Filmiliortarfik ataavartumik
Naalakkersuisup suleqatigisimavaa,

Akissut:
Filmiliortarfimmik imatut suleqateqartoganngilaq Inatsisartut inatsisissaata
piareersarneqarnerani.

Tamanna pissuteqarpoq apeqqutip a-p akinegarnerani ilisimatitsissutiginegartunik,
Naalakkersuisut paasinninnerigaat filmiliornermut ingerlatsivik inuussutissarsiortut
kissaatigigaat filminstitutti aamma filmiliorfiup ingerlannegarneranik aqutsisuussasoq.

Tamatumani aamma ilaavoq apeqqutip a-p akissuteqarfiginerani
ilisimatitsissutiginegartoq Filmiliortarfiup ingerlatsivittut  filminstituttip iluanut
inissinnegannginnissaa, kisiannili instituttip  siunertaasut ilaattut filmiliornermut
ingerlatsivimmik ingerlatsisuunissaa. Filminstituttimi aqutsisut siulersuisutigut aamma
pisortaasoq aqqutigalugu aalajangissavaat filmiliornermut ingerlatsiviup ganoq
pilersinnegarnissaa aamma ingerlanneqarnissaa. Pissusissamisoorpoq filminstituttip
Filmiliortarfimmik oqaloqateqarnera Filimiliortarfiup ingerlanneqarnera pillugu, aammalu
misilittagaasut taamaasillutik iluaqutigineqgarsinnaanerat.

d) Institutti tamakkiisumik pilersinnegareerpat Filmiliortarfiup ingerlanneqarnera
instituttimut nuunnegarnissaanut Naalakkersuisoq ammava,

Akissut:
Filminstitutti tamakkiisumik pilersinneqarsimasutut isigineqassaaq institutti pillugu
aalajangersakkat atortuulerpata ulloq 1. januar 2026. Naalakkersuisut naatsorsuutigaat

siunersuisut aamma pisortaasup 2025-ip ingerlanerani piareersarsinnaagaat filminstituttip
ingerlatsinissaa, matumani ilanngullugit filmiliornermut ingerlatsiviup ingerlatsilernissaa.

Taamaattoq Naalakkersuisut aamma tusarnaarpaat Filmiliortarfimmiit ogariartuutaasut
imaluunniit ernummataasut tamatumunnga atasut, tamatumunngalu atasumik
isumaliutigiumallugu periarfissaasoq filminstituttip suliassanik isumaginninnissaa
filmiliornermut ingerlatsivimmik ingerlatsineq pillugu, tamatuma kingusinnerusukkut
atortuulersinneqarsinnaanera  eqqarsaatigalugu. Taamaassappat pisariagassaaq
atortuulersitsinissamut allannguutissatut siunnersuuteqarnissagq.

e) Filmiliortarfimmik  ingerlatsineq instituttimut nuunneqassagaluarpat
filmiliornerup iluani piginnaasalinnik siuarsaanermut filmiliortarfiup misilittagai
pillugit Naalakkersuisut ganoq qulakkeerinninniarpat, aammalu

Akissut:

Apeqummut c-mut akissutaasoq innersuunneqassaaq. Taamaasilluni tunngaviuvoq
instituttimi pisortaasut akisussaaffigimmassuk filmiliornermut ingerlatsiviup
naammaginartumik ingerlanneqarnissaa.

llanngullugu ilisimatitsissutigineqassaaq Naalakkersuisut tunngaviusumik
nakkutillisuusutut Kalaallit Nunaanni Filminstituttip ingerlannegarneranut, Inatsisartut
inatsisaat (tak. siunnersuummi § 32) naapertorlugu instituttillu ingerlatsineranik
ilisimasaqarnertik naapertorlugu  ukiumoortunik  nalunaarusiortarnikkut instituttip
ingerlatsinera pillugu (tak. § 27) tikkuartortarsinnaammatigit amigaataasut imaluunniit
naammaginartumik naammassinnginnerit Inatsisartut inatsisaani siunertaasuni.

f) Naalakkersuisup aamma Kommunegarfik  Sermersuup  akornanni

aningaasalersueqataasarnissaq pillugu oqaloqatigiittarnerit pillugit
ilisimatitsissuteqartoqarnissaa

Akissut:

llisimatitsissutigineqarsinnaavoq, soorlu Inatsisartut inatsisissaannut sinnersuummut
oqaaseqaatini ilisimatitsissutigineqareersutut Kommunegarfik Sermersuumik

ogalogateqarnerit aallartinneqareermata kommunip filmiliornermut ingerlatsivimmik
ingerlagqittumik aningaasalersuinissaa pillugu.

Naalakkersuisut isumagissavaat ataatsimiititaliap oqalogatigiinnerit pillugit

malinnaatinneqarnissaa.

Inussiarnersumik inuulluaqqusilluta

h)

